
		উইকিসংকলন থেকে

		


		

		
		

		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা প্রয়োজন। 
b-8 • সাহিত্য-পরিষদ-পত্রিকা । [ বৈশাখ ।
তঁহাকে আত্মীয়ের অপেক্ষাও আত্মীয় বলিয়া মনে করিতেন, মৃত্যুশয্যায় চিকিৎসালয়ের
শুশয্যাকারিণী ভিন্ন আর কেহ যে, তাহার মুখে জালগণ্ডুষ দিতে নিকটে ছিলেন না, ইহার অপেক্ষা অধিক শোচনীয় পরিণাম আর কি হইতে পারে ?” *
চিত্তসংযমের অভাব প্ৰযুক্ত মধুসুদন যে পাপ সঞ্চয় করিয়াছিলেন, তাহার সমুচিত প্ৰায়শ্চিত্ত হইয়াছে। তিনি স্বকীয় উচ্ছঙ্খলভাবের জন্য সংসারে অতি কঠোর শাস্তিই ভোগ করিয়া গিয়াছেন। তাহারণ সম্পত্তি পরহস্তগত হইয়াছে; তাহার প্রাণাধিক সন্তান বিনাচিকিৎসায় দেহ ত্যাগ করিয়াছে; তাহার প্রিয়তমা প্ৰণয়িনী তীব্র যাতনানিলে দগ্ধীভূত হইয়া, এই রোগশোকতাপময় সংসারের নিকটে চিরবিদায় গ্ৰহণ করিয়াছেন ; আর তিনি আজীবন নৈরাশ্যে কাতর, অভাবে অবসান্ন, দুঃসহ কষ্টে মৰ্ম্মাহত হইয়া, অযোগ্য স্থানে অপরিচিত, দরিদ্র লোকের মধ্যে অনন্ত নিদ্রায় অভিভূত হইয়াছেন। ইহা অপেক্ষা তাহার কঠোর শাস্তি আর হইতে পারে না। কিন্তু তিনি যে, মাতৃভাষার গৌরব বৃদ্ধি করিয়াছেন, তজ্জন্য র্তাহার স্বদেশবাসিগণের নিকটে তিনি সমুচিত আদর প্রাপ্ত হয়েন নাই ; তঁহার স্বদেশবাসিগণ তদীয় অসামান্য প্রতিভার সমুচিত গৌরব রক্ষা করেন নাই। স্বদেশের সন্ত্রান্ত ধনী অমিত্ৰচ্ছন্দাত্মক কাব্য প্রণয়নে তঁহাকে উৎসাহিত করিয়াছিলেন ; সন্ত্রান্ত ধনীর অনুগ্রহে তিনি ভাগীরথী তটশোভী, প্রশস্ত প্রাসাদে কিছু দিন বাস করিতে পারিয়াছিলেন ; তঁহার নাটকে সম্রান্ত ধনীর নাট্যশালা গৌরবান্বিত হইয়াছিল ; তঁহার কাব্যপাঠে eYS kk SssKksSzeS BB BBu BBBBBBS SSBBB DBBDB eBBDD BBekBB BBD সন্মান রক্ষিত হয় নাই। বঙ্গের প্রাচীন কবিগণের মধ্যে অনেকে স্বদেশীয় ধনীর আশ্রয়ে বাস। করিয়াছেন। স্বদেশীয় ধনীর সাহায্যে ও উৎসাহে অনেক কাব্য প্রণীত হইয়াছে'। এইরূপ আশ্রয় না পাইলে বোধ হয়, দরিদ্র কবিগণের দুর্দশার অবধি থাকিত না ; অনবদ্য কাব্যকুসুম ও বোধ হয়, যথাসময়ে বিকশিত হইয়া, বঙ্গীয় সাহিত্যক্ষেত্ৰ আমোদিত করিত না। কবিদিগের এই সকল আশ্রয়দাতা যেরূপ কবিত্বের গুণগ্ৰাহী, সেইরূপ কবির প্রতিভার সম্মানরক্ষক ছিলেন। এক সময়ে হিন্দু ও মুসলমান, সমভাবে এইরূপে গুণগ্ৰহিতার পরিচয় দিয়া গিয়াছেন। হিন্দুর অনুগ্রহে যেরূপ উৎকৃষ্ট কাব্যের উৎপত্তি হইয়াছে, মুসলমানের অনুগ্রহেও সেইরূপ উৎকৃষ্ট কাব্য প্ৰণীত হইয়া, বাঙ্গালা সাহিত্য উজ্জল করিয়া রাখিয়াছে। কিন্তু সময়ের পরিবর্তনে দেশেরও অধঃপতন ঘটিয়াছে। যে জাতি পরের অনুগ্রহের জন্য লালায়িত, পরের সন্তোষ সাধন জন্য যত্নশীল, পরকীয় সাহায্যে আত্মক্ষমতার বিস্তারে সর্বদা উদ্যত হয়, তাহদের মহত্ত্ব, তাহদের স্বদেশানুরাগ আপনা। হইতেই সস্কুচিত হইয়া থাকে। সৰ্ব্বাংশে পরমুখপ্ৰেক্ষী হওয়াতে তাহারা আপনাদের দিকে দৃষ্টি রাখিতে পারে না। সুতরাং স্বদেশের প্রতি তাহদের মমতা ও আস্থার হ্রাস হয় ; স্বদেশীয়দিগের প্রতিভা ও পাণ্ডিত্য, তাহদের অমনোযোগ বা অনাদরের বিষয়মধ্যে গণ্য * শ্ৰীযুক্ত যোগীন্দ্রনাথ বসু প্রণীত মাইকেল মধুসুদন দত্তের জীবনচরিত। up puniu

	সংক্ষিপ্ত ইউআরএল নিন
	কিউআর কোড ডাউনলোড করুন

	মোবি ডাউনলোড

		 এই পাতা শেষ সম্পাদিত হয়েছে ১৪:০৩টার সময়, ২৯ নভেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

